
Iskakaunun tu samu

Haiza gabas bunun munlu’dun tincang i’ na’ uka’i paluciuq magmut,
maupa’ 1 nanu a bunun di mis’av va, sadu ki lukic da’ingaz za, ni’ang
maitalaq qe cang nga, la’upa’ ican gapu ki lukic masabaq, ican micqang
bulva, magat bunun dika, macuav madaing nga galinga singungug masabag,
nitu qanciap tu haza idaza’ 1 lukic di tumaz kasinuk, haza tauka takbu’
maqat takbu’ a ngiasngias si masoqzan, tupa ka madaingaz tu namunastu
cak kilim mi kaunun, tuzatu mudaukdauk ka madaingaz munas tu’ a’, sadu
ki bunun inastu singunguq masabaq, katdu’an ni tumaz za tupa naip tu,
qumicang i’ bagecang.

Tupa ka daingaz tumaz tu, piko’un aipi’ a namaqtu paka’un ni takbu,
milickin naip tu maqtu’ama’un, tuza tu ama’un cia mundaza, kacanin sinuk
na paka’un ni takbu’a, uka’ 1 na’ista’loq qe bungu.

Mungaus sa madaingaz taqu ki takbu’ 1° samu, tumagma’aq qa nitu
maqtu kaunun, anan qa taqu’an cia tu, ma’aq tumaz tu takbu a, nitu maqtu

ma’un bunun tu taki’ an, mage kutmang ma’un na, na tistakbu’ 1 madikla tu

takbu; maca ma’un n1’ itu bunun tu ima ka, na’makakazhav; maca ma’un n1’

itu bunun tu dalapa ka, na’ uka’an tamasaz mudadan; maca ma’un mequtian
tu lac ca, nanitu maqtu sauha’an lapavan tu ludun; mage ma’un icia bunun
tu bungu ka, na mintaimang.

Matu kanaqtungin madaingaz tumaz bazbaz za, musuu daingaz
munastu can lukis kilim lakda na’ istaktak ki bungu bunun, siza’an ni punoq
pakaus takbu’ tutuza’ in na daingaz tumaz tu minsuma angkuc lakda, tu’upa
tu kalinu qusqus, kalinu qusqus, sintupa tu na’ mata’laq qi bungu.

Minkailac ca bunun sababaiv tu i’icaqa dangi’an ni, kuacuna haiza’
takbu’ 1 tumaz, minsuma’a daingaz za patisu’an cia makucia tumpu’
maticangcang nga bungu, aupa talti’un nin idaza’ ilukic 1 macmuav
madaqvas sa, muaz naip ma’un ni takbu’ tumaz, kikilimun ni tastu lumaq qa
hamoq 1daza’ 1 qoqolukic, mucugesin mun’acang taqu bunun tu, ama’un cak
tumaz mundaza lukic, tan’a tu makua ca tumaz masnava’ iciatumaz tu
takbu, ma’aq qa maqtu kaunun cin atusamu’un, paiskatudipin bunun sisili

tumaz tu haiza amin iskaka’un tu samu.

